
　〈號三曰陪供執以謹祀事凡雙魚銅牌之號二曰嚴以肅直衛曰善以濛祀壇凡符驗之號五曰馬水達通信〉

　〈以給傳郵通制命〉

胡廷瑞等兵至建寧元守將同僉達里麻參政陳子琦謀

固守老我師廷瑞督兵環其四門政之不能支達里麻夜

濳詣營納欵詰且總管翟也先不花亦率衆出降廷瑞整

兵入城執陳子琦送京師○湯和廖永忠等進兵取延平

先遣人招諭元平章陳友定不從遂進至延平分一軍渡

水攻其西門友定不敢爭鋒但嚴兵固守諸將數請出戰

友定疑其有二心殺其將蕭院判士卒多踰城夜遁我師

遂倂力攻之友定勢蹙退于省堂𠷢藥飲之參政文殊海

牙等開門出降我師入城友定復蘇遂械送京師　太祖

以賜胡深子禎禎臠其肉以祭父

　〈史臣曰陳友定方國珍雖託名元臣其寔元賊葢不能自舉義聲討故假元名號權力以糾衆耳非所謂豪傑〉

　〈之士也要之二人才亦相將故皆窮據數郡林無遠圖我　太祖旣克漢吳此輩皆疥疥疾耳故命將北伐而〉

　〈以偏師定之雖然使非聖武布昭諸將宣力以肆討不庭則其狡請慓悍雖不能縱横中原豈難于爲尉陀哉〉

　〈漢高帝滅奉蹙項平定中原而尉陀桀鷔南荒漢兵曾不能踰嶺海以發一矢至文帝遣使始獲稱臣武帝用〉

　〈兵方令納上其視我　聖祖之南征北伐並奏膚功炎滂冰天同歸版籍者豈不大相遠哉嗚呼此我　聖祖〉

　〈之所以功高千古也〉

二月楊璟遣千户王廷將兵取寶慶先是王師已克寶慶

旣而復爲元將周文貴所陷至是廷進兵朱萸灘賊衆千

--

餘據險拒戰廷擊敗之周文貴遁去遂下其城○胡廷瑞

等錄无汀州路守將陳國珍納欵于是泉州漳州潮州郡

縣相繼降附福建悉平○命平章廖永忠爲征南將軍參

政朱亮祖爲副率師由海道取廣東勑諭永忠等曰王者

之師順天應人所以除暴亂解倒懸以慰民望朕昔平定

武昌荆湘諸郡皆望風欵附常遇春克贑州南安嶺南數

郡亦相繼來歸此無他師出以律人心悅服故也今兩廣

之地遠在南方彼此割據民困久矣定亂安民正在今日

彼聞入閩不守湖湘已平中心震懾無固守之志若先遣

人宣布威德以招𢯦之必有歸欵迎降者可不勞師旅愼

勿殺掠阻向化之心如其拒命舉兵臨之據其險要絕其

聲援未有不下者且廣東要地惟在廣州廣州旣下則循

海州郡可傳檄而定海北以次招𢯦留兵鎮守仍與平章

楊璟合兵取廣西用師方畧率用是道肅淸南服在此一

舉○又勑贑州衛指揮使陸仲亨率本衛及南雄韶州等

鎮軍馬會廖永忠等征廣東諭之曰近命平章楊璟等由

湖廣取廣西平章廖永忠等由福建取廣東今特命爾率

師由韶州直擣德慶三方進師爲犄角之勢舉無不克廣

東旣下令兵以取廣西先聲旣震勢如破竹但撫輯生民

無縱侵掠○又勑都督康茂才總率步騎大軍往山東參

